
“Prezident İlham Əliyevin rəhbərliyi ilə postkonflikt 
quruculuğu modeli” mövzusunda konfrans keçirilib

Noyabrın 3-də Gülüstan Sarayında Yeni Azərbaycan 
Partiyasının (YAP) təşkilatçılığı, İqtisadi İslahatların 
Təhlili və Kommunikasiya Mərkəzinin tərəfdaşlığı ilə 

Müzəffər Ali Baş Komandan İlham Əliyevin rəhbərliyi ilə 
qazanılmış Qələbənin ikinci ildönümü - Zəfər Gününə həsr 
olunmuş “Prezident İlham Əliyevin rəhbərliyi ilə post-konflikt 
quruculuğu modeli” mövzusunda konfrans keçirilib.

Konfransda açılış nitqi söyləyən 
YAP Sədrinin müavini – Mərkəzi 
Aparatın rəhbəri Tahir Budaqov bil-
dirib ki, artıq ikinci ildönümünü qeyd 
etdiyimiz Zəfər Günü çoxəsrlik tarixi-
mizin şanlı səhifəsi, xalqımızın qürur 
mənbəyi və Azərbaycan dövlətinin 
qüdrətinin ifadəsidir. 44 günlük 
Vətən müharibəsində Azərbaycan  
Prezidenti İlham Əliyevin rəhbərliyi ilə 
bütün cəbhələrdə – hərb meydanında, 
beynəlxalq informasiya platformasında 
və diplomatiya müstəvisində möhtəşəm 
qələbə qazanaraq tarixi ədalətin və ərazi 
bütövlüyünün bərpasına müvəffəq oldu. 
Tahir Budaqov vurğulayıb ki, son 200 
illik tariximizdə bənzəri olmayan bu 
Qələbənin qazanılması, mürəkkəb geo-
siyasi şəraitdə torpaqlarımızın işğaldan 
azad edilməsi milli maraqlara əsaslanan 
və müasir qlobal çağırışlara cavab verən 
məqsədyönlü siyasətin real nəticəsidir.

YAP Sədrinin müavini qeyd edib 
ki, ümummilli lider Heydər Əliyevin 
siyasi kursunu dövrün tələblərinə uy-
ğun olaraq keyfiyyətcə yeni müstəvidə 
davam etdirən Prezident İlham 
Əliyevin rəhbərliyi ilə atılan addım-
lar Azərbaycanın milli gücünün art-
masını, strateji hədəflərə və qələbəyə 
doğru əmin addımlarla irəliləməsini 
təmin etdi: “Xüsusilə də, dövlət baş-
çısının tərəqqiyə və Zəfərə hədəflənən 
məqsədyönlü siyasəti sayəsində 
Azərbaycanın iqtisadi gücü artırıldı, 
qüdrətli və modern ordu quruculuğu-
na nail olundu, məharətli diplomatik 
addımlar nəticəsində ölkəmizin re-
gional və beynəlxalq təsir imkanları 
genişləndi. Nəhayət, Azərbaycan hərbi-
siyasi arenada möhtəşəm qələbə qa-
zanaraq, BMT-nin uzun müddət kağız 
üzərində qalmış qətnamələrinin icrasını 
öz gücü ilə təmin etdi. Zaman-zaman 
şiddətli təzyiqlərə məruz qalmasına 
baxmayaraq, Azərbaycan beynəlxalq 
aləmdə bir sıra siyasi stereotipləri da-
ğıtdı, ikili standartlar yanaşmasını 
iflasa uğradaraq regionda yeni geost-
rateji reallıqlar yaratdı. Bu reallıqlar 
fonunda yeni çağırışlarla qarşı-qarşıya 
olan Azərbaycan hərb meydanında qa-
zanılmış Zəfəri regional və beynəlxalq 
siyasət arenasında davamlı prosesə 
çevirmək və Qələbəni diplomatiya 
meydanında, quruculuq müstəvisində 
möhkəmləndirmək üçün mühüm ad-
dımlar atır, məqsədyönlü fəaliyyət 
həyata keçirir. Bir sözlə, Prezident  
İlham Əliyevin rəhbərliyi ilə 
Azərbaycan postkonflikt dövrünün qu-
ruculuq modelini yaradır”. 

Tahir Budaqov vurğulayıb ki, bu 
gün işğaldan azad edilmiş ərazilərdə 
nəhəng bərpa-quruculuq işləri görü-
lür: “Yaşayış məntəqələri müasir kon-
sepsiyalar əsasında qurulur, modern 
beynəlxalq hava limanları inşa edilir, 
nəhəng infrastruktur yaradılır və yeni 
tərəfdaşlıq əlaqələri formalaşdırılır. 
Bütün bunlar Azərbaycanın həm sosi-
al-iqtisadi inkişafına, həm də region-
da mövqelərinin möhkəmlənməsinə 
xidmət edir”.

YAP Mərkəzi Aparatının rəhbəri 
diqqətə çatdırıb ki, postkonflikt döv-
rünün quruculuq modelinin daha bir 
mühüm tərkib hissəsi dayanıqlı sülh 
və təhlükəsizlik siyasətidir: “Bu gün 
regionda sülh və etimad quruculuğu-
nun həyata keçirilməsi xüsusi diqqət 
mərkəzindədir. Azərbaycanın yaratdığı 
reallıqlar əsasında sülh gündəliyi ar-
tıq müəyyənləşib. Sülh müqaviləsinin 
imzalanması, kommunikasiyaların 
bərpası, sərhədlərin delimitasiyası və 
demarkasiyası bu strateji gündəliyin 
mühüm tərkib hissəsidir. Beş baza prin-
sipi əsasında müvafiq təkliflərini verən, 
2020-ci il 10 noyabr tarixli üçtərəfli 
Bəyanatla öz üzərinə düşən öhdəlikləri 
tam və zamanında yerinə yetirən qa-
lib Azərbaycan önəmli təşəbbüslər 
irəli sürür. Eyni zamanda, hazırda 
strateji prioritetlərdən və mühüm 
hədəflərdən biri Cənubi Qafqaz regi-
onunda yeni işbirliyi platformasının 
qurulmasıdır. Xüsusilə də, Zəngəzur 
dəhlizinin açılması, kommunikasiya 
xətlərinin bərpası geniş və çoxşaxəli 
əməkdaşlıq imkanlarının formalaşdı-
rılması deməkdir. Bir sözlə, postkonf-
likt dövründə Azərbaycanın quruculuq 
modeli və məqsədyönlü siyasəti regi-
onu işbirliyi və inteqrasiya məkanına 
çevirir. Respublikamız Avropa ilə Asi-
yanın qovşağında – Cənubi Qafqazda 
yeni nizam və siyasi konfiqurasiya 
formalaşdırır. Bu isə həm bölgə xalq-
ları və dövlətləri, həm də yeni reallıq-
lar fonunda tərəfdaşlıqda maraqlı olan 
ölkələr üçün strateji fürsət, tarixi şans, 
rifah, firavanlıq və inkişaf deməkdir”.

“Nəticə etibarilə, postkonflikt 
dövründə Azərbaycanın qurucu-
luq konsepsiyası nümunəvi model 
kimi beynəlxalq ictimaiyyətin diqqət 
mərkəzindədir. XXI əsrin müharibəsini 
aparmış Azərbaycanın hərb modeli-
nin dünya miqyasında xüsusi tədqiq 

olunduğu kimi, postkonlifkt dövründə 
quruculuq təcrübəsinin də geniş 
öyrəniləcəyinə şübhə yoxdur.

Tariximizin bu şanlı dövründə ya-
şayıb yaratmaq hər bir azərbaycanlı 
üçün hədsiz xoşbəxtliklə bərabər 
həm də böyük məsuliyyətdir və hər 
birinizə dövlətimiz və xalqımız naminə 
müqəddəs amallara doğru bu çətin, la-
kin işıqlı yolda möhtərəm Prezidenti-
miz, müzəffər Ali Baş Komandanımız 
cənab İlham Əliyevin rəhbərliyi ilə 
şərəflə addımlamağı arzu edirəm”, – 
deyə Tahir Budaqov vurğulayıb.

Konfransda İqtisadi İslahatların 
Təhlili və Kommunikasiya Mərkəzinin 
icraçı direktoru Vüsal Qasımlı “Post-
konflikt quruculuğu modeli” mövzu-
sunda çıxış edib. O bildirib ki, hazırda 
Azərbaycan işğaldan azad olunmuş 
Qarabağ və Şərqi Zəngəzurda regene-
rasiya və reinteqrasiya dövrünü yaşayır. 
Onun sözlərinə görə, Prezident İlham 
Əliyevin rəhbərliyi altında postkonf-
likt quruculuğunun əsas istiqamətləri 
müəyyənləşdirilib: “Bunlardan birin-
cisi, Azərbaycanın hərb meydanında 
möhtəşəm qələbəsinin digər, o cümlədən 
siyasi və diplomatik müstəvilərdə 
möhkəmləndirilməsidir. İkincisi, şəhid 
ailələri və müharibə iştirakçılarının 
sosial müdafiəsinin təşkilidir. Üçüncü-
sü, işğaldan azad edilmiş ərazilər üzrə 
yeni dövlət idarəetmə modelinin tətbiqi, 
dördüncüsü isə, ərazilərin minalar-
dan və partlamamış hərbi sursatlardan 
təmizlənməsidir. Beşinci istiqamət iqti-
sadi və sosial infrastrukturun yaradılma-
sı, altıncı istiqamət isə sənaye parkları, 
aqroparklar, vergi-gömrük güzəştləri, 
kreditlərin və investisiyaların sığor-
talanması mexanizmi və digər dövlət 
təşviqlərindən istifadə etməklə iqtisa-
diyyatın canlandırılmasıdır”.

İcraçı direktor diqqətə çatdı-
rıb ki, yeddinci istiqamət yaşa-
yış məntəqələrinin planlı şəkildə 
bərpasıdır. Nazirlər Kabinetinin 2022-
ci il 16 avqust tarixli qərarı ilə “İşğal-
dan azad edilmiş ərazilərin Ümumi pla-
nı” təsdiq edilib. Bu əsasda şəhərlərin 
və kəndlərin bərpası plana uyğun 
aparılır. Artıq Şuşa, Ağdam, Cəbrayıl, 
Zəngilan, Fizuli, Qubadlı, Laçın, 
Kəlbəcər şəhərlərinin baş planı hazırdır. 
Əhalinin Böyük Qayıdışı isə səkkizinci 
istiqaməti təşkil edir. Nəhayət, doq-
quzuncu istiqamət Ermənistanın iş-
ğal dövründə törətdiyi cinayətlərə 
görə məsuliyyətə cəlb edilməsidir. 
Azərbaycana vurduğu ziyanı ödəmək 
Ermənistanın beynəlxalq hüquq qarşı-
sında öhdəliyidir. Bu məsuliyyət həm 
maddi, həm də qeyri-maddi olmaqla 
müxtəlif formalara malikdir: reparasi-
ya, restitusiya, təzminat və ya kompen-
sasiya və satisfaksiya.

V.Qasımlı deyib ki, “Azərbaycan 
Respublikasının 2022-2026-cı illərdə 
sosial-iqtisadi inkişaf Strategiyası”na 
uyğun olaraq “Azərbaycan Respublika-
sının işğaldan azad edilmiş ərazilərinə 
Böyük Qayıdış” Dövlət Proqramı 
icra ediləcək: “İşğaldan azad olunan 
ərazilərdə bərpa-quruculuq işlərinə ötən 
müddətdə təxminən, beş milyard ma-
nat vəsait xərclənib. Qarabağ və Şərqi 
Zəngəzurda iqtisadiyyatın altı əsas 
istiqamət üzrə inkişafı gözlənilir: kənd 
təsərrüfatı, ərzaq sənayesi, dağ-mədən 
sənayesi, “yaşıl enerji”, nəqliyyat-
logistika və turizm. Təbii-iqlim şəraiti, 
tarixi ənənə, coğrafi yerləşmə və de-
moqrafik potensiala uyğun olaraq iş-
ğaldan azad edilmiş ərazilərin əsas 
inkişaf drayverləri də müəyyənləşir. 
100 min nəfərlik Ağdam şəhəri yün-
gül sənaye və xidmət mərkəzi, Araz 
boyunca yerləşən Füzuli, Cəbrayıl və 
Zəngilan rayonları nəqliyyat-logistika 
qovşağı və əkinçilik, Kəlbəcər və La-
çın rayonları dağ-mədən sənayesi, 
“yaşıl enerji”, turizm, heyvandarlıq, 
Şuşa isə mədəniyyət paytaxtı olaraq 
yaradıcı sənayesi ilə bölgənin qravi-
tasiya mərkəzlərinə çevrilir. Bizim 
hesablamalarımız göstərir ki, 2030-cu 
ilə qədər Qarabağ və Şərqi Zəngəzur 
bölgələri Azərbaycanın qeyri-neft sek-
torunun 5-10 faizi həddində iqtisadiy-
yata malik ola bilər. Qarabağ və Şərqi 
Zəngəzurda həyatın geri qayıtması 
Dördüncü Sənaye İnqilabı və Davam-
lı İnkişaf Məqsədləri ilə həmahənglik 
təşkil etməklə bölgəni SMART regiona 
çevirməyi hədəfləyir”.

Konfransda “Yeni idarəçilik mode-
li” mövzusunda çıxış edən Azərbaycan 
Respublikasının Birinci vitse-prezi-
dentinin köməkçisi, Qarabağ iqtisadi 
rayonuna daxil olan işğaldan azad edil-
miş ərazilərdə (Şuşa  rayonu istisna ol-
maqla) Azərbaycan Respublikası Pre-
zidentinin xüsusi nümayəndəsi Emin 
Hüseynov bildirib ki, Azərbaycan Or-
dusu 30 illik həsrətdən sonra Müzəffər 
Ali Baş Komandanın rəhbərliyi altın-
da, qəhrəman əsgər və zabitlərimizin, 
şəhidlərimizin qanı və canı bahasına 
tarixi qələbə qazanaraq torpaqlarımızı 

işğaldan azad edib. Öz ərazi bütöv-
lüyünü bərpa etməklə ölkəmiz yeni 
qlobal reallıqlar fonunda növbəti və 
daha böyük transformasiya astanası-
na keçid edir. Tamamilə dağıdılmış 
rayon və şəhərlərimiz hazırda yeni 
idarəçilik modeli əsasında yenidən 
qurulur. Bu proses bilavasitə işğal-
dan azad edilmiş rayonlarımızın və 
bütövlükdə ölkənin iqtisadi, sosial po-
tensialının artırılmasına, eyni zaman-
da, idarəetmənin təkmilləşdirilməsinə 
istiqamətləndirilib. Onun sözlərinə 
görə, dövlət başçısının tapşırığına uyğun 
olaraq, işğaldan azad edilmiş ərazilər 
üzrə hazırlanmış Strateji Fəaliyyət 
Planı əsasında bütün ərazilərin, şəhər, 
qəsəbə və kəndlərin bərpasının vahid 
konsepsiya üzrə həyata keçirilməsinə 
başlanılıb. Eyni zamanda, Prezident  
İlham Əliyevin imzaladığı “Azərbaycan 
Respublikasında iqtisadi rayonların 
yeni bölgüsü haqqında” 2021-ci il 7 
iyul tarixli Fərmanla işğaldan azad 
edilmiş ərazilərin zəngin iqtisadi po-
tensialından, təbii sərvətlərindən və 
geniş turizm imkanlarından səmərəli 
istifadə etməklə onların bərabər inki-
şafının təmin edilməsi əsas məqsəd 
olaraq qarşıya qoyulub. Azərbaycanın 
iqtisadi rayonlarının yeni bölgüsü Qa-
rabağın və Şərqi Zəngəzurun bərpası 
istiqamətində həyata keçirilən irimiq-
yaslı proqramların mərkəzləşdirilmiş 
və əlaqələndirilmiş şəkildə icrası-
na, bölgənin çevik idarəetmə, yeni 
məskunlaşma və şəhərsalma strategiya-
sına uyğun inkişafına xidmət edir.

E.Hüseynov qeyd edib ki, idarəetmə 
çərçivəsi “Azərbaycan 2030: milli 
prioritetlər”, “Strateji Fəaliyyət Planı” 
və “2022-2026-cı illər üçün Dövlət 
Proqramı” kimi strateji sənədləri rəhbər 
tutur. Bu sənədlər yenidənqurma və 
inkişaf prosesinin 4 əsas mərhələsini 
müəyyən edir. Onlardan birincisi, ümu-
mi və baş planların layihələndirilməsi, 
ikincisi, minatəmizləmə və baza inf-
rastrukturun yaradılması, üçüncüsü, 
sosial, ictimai və iqtisadi infrastruk-
turun tammiqyaslı yenidən qurulması 
və inkişafı, dördüncüsü isə, keçmiş 
məcburi köçkünlərin Böyük Qayıdışı-
dır. Onun sözlərinə görə, hələlik Qara-
bağ İqtisadi Rayonunda Ağdam və Fü-
zuli şəhərlərinin ümumi və baş planları 
hazırdır, Hadrut və Tuğ, eləcə də Su-
qovuşan və Talışda yekunlaşma işləri 
aparılır. Eyni zamanda, Azərbaycan 
üzləşdiyi bütün çətinliklərə baxmaya-
raq, digər dövlətlərin və beynəlxalq 
təşkilatların dəstəyi olmadan Qarabağ 
İqtisadi Rayonu daxilində işğaldan 
azad edilmiş ərazilərin 13 faizini mina-
lardan və digər partlamamış hərbi sur-
satlardan təmizləyərək tam miqyasda 
minatəmizləmə əməliyyatlarını davam 
etdirir.

Xüsusi nümayəndə diqqətə çatdırıb 
ki, sosial infrastruktur baxımından artıq 
4 məktəb layihəsi həyata keçirilir ki, on-
lardan da 2-si bu ilin sonuna kimi hazır 
olacaq. Tezliklə Ağdam və Füzulidə 2 
Mərkəzi Xəstəxananın tikintisinə başla-
nılacaq. Eləcə də Qarabağ İqtisadi Ra-
yonunda yaşayış binalarının tikintisinə 
başlanılıb. “Artıq işğaldan azad edilən 
torpaqların sosial-iqtisadi sistemə 
səmərəli rein teqrasiyası təmin edilir. 
Bu stra teji məqsədin həyata keçirilməsi 
üçün düşməndən təmizlənən ərazilərdə 
mərhələli şəkildə, prioritetləşdirilməklə, 
səmərəlilik şərtləri nəzərə alınmaq-
la və müasir təcrübəyə əsaslanmaqla 
bərpa-quruculuq işlərinin həyata 
keçirilməsi, rəqəmsal texnologi yaların 
geniş tətbiqi ilə müasir sosial və biz-
nes infrastruktu runun yaradılması, bu 
əsasda Azərbaycan vətəndaşının daya-
nıqlı məskunlaşmasının təmin edilməsi 
uğurla gerçəkləşdirilir. Yeni innovativ 
idarəetmə modeli çərçivəsində Qa-
rabağda yaxın perspektivdə SMART 
idarəçiliyin tətbiqi həmin əraziləri 
Dördüncü sənaye inqilabının aparıcı 
qüvvəsinə çevirə bilər. Bu məqsədlə 
biz artıq Qarabağda ağıllı şəhərlər 
və kəndlər tikilməsi üçün araşdırma 
və planlaşdırma işlərinə başlamışıq. 
Ən əsas məqsəd isə əhalinin həyat 
səviyyəsini yüksəldəcək təhlükəsiz, 
səmərəli, yaşıl və texnoloji cəhətdən 
inkişaf etmiş şəhər və kəndlərə sahib 
olmaqdır”,-deyə E.Hüseynov vurğula-
yıb.

Tədbirdə kənd təsərrüfatı naziri 
İnam Kərimov “İşğaldan azad edilmiş 

ərazilərdə kənd təsərrüfatının inkişafı” 
mövzusunda çıxış edib. Nazir bildirib 
ki, işğaldan azad olunmuş ərazilərdə 
kənd təsərrüfatının inkişaf etdirilməsi 
üçün böyük potensial mövcuddur. 
Perspektivdə azad olunmuş torpaqla-
rın təbii-iqlim və relyef xüsusiyyətləri 
nəzərə alınmaqla bölgədə xüsusilə 
taxıl və yem bitkiləri və heyvandar-
lıq məhsulları istehsalı üstünlük təşkil 
edəcək. Bölgə üçün ənənəvi hesab edilən 
heyvandarlıq və taxılçılıq sektorları ilə 
yanaşı, meyvəçilik və tərəvəzçiliyin 
inkişafı potensialı da genişdir. Azad 
edilmiş ərazilərdə kənd təsərrüfatının 
inkişafında yeni trend kimi intensiv 
meyvəçilik sahələrinin, xüsusilə nar, 
fındıq, çəyirdəkli meyvəçiliyin inki-
şafı üçün perspektivlər var. Ağdam, 
Füzuli, Cəbrayıl rayonlarında pambıq-
çılığın, Ağdam və Füzuli rayonlarında 
tərəvəzçiliyin, Ağdam, Füzuli, Cəbrayıl 
və Zəngilan rayonlarında milli üzüm 
sortları əsasında üzümçülük-şərabçılıq 
sahələrinin inkişafı baxımından 
əlverişli imkanlar mövcuddur. Kəlbəcər 
və Laçın rayonlarının zəngin otlaq və 
yaylaqları heyvandarlığın və arıçılığın 
inkişafında mühüm əhəmiyyət kəsb 
edir. Həmçinin bu bölgədə heyvandar-
lıq sahəsinin intensiv və yarıminten-
siv ferma modeli əsasında da inkişafı 
təmin ediləcək. Bölgədə quruculuq 
işlərinin əsas istiqamətlərindən birini 
yeni logistika infrastrukturunun qu-
rulması təşkil edir. Logistika imkan-
larının genişlənməsi kənd təsərrüfatı 
məhsullarının ixrac bazarlarına çıxarıl-
masına imkanlar yaradacaq. Bütün bun-
lar göstərir ki, azad olunmuş ərazilərin 
aqrar potensialından səmərəli istifadə 
ölkə üzrə kənd təsərrüfatı məhsullarının 
istehsalını ciddi şəkildə artıracaq.

İ.Kərimov xatırladıb ki, ötən 
əsrin 80-ci illərində Qarabağ və 
Şərqi Zəngəzur iqtisadi rayonlarının 
ərazilərindəki rayonlar respublika üzrə 
kənd təsərrüfatı məhsulları istehsalında 
əhəmiyyətli paya malik idilər: “Taxıl 
məhsullarının təqribən 14 faizi, kar-
tof, tərəvəz və bostan məhsullarının 
təqribən 6 faizi, tütünün təqribən 8 fai-
zi, üzümün təqribən 25 faizi, ət və süd 
məhsullarının hər biri üzrə istehsalın 
təqribən 15 faizi bu bölgənin payına 
düşürdü. Bu rəqəmlər azad olunmuş 
ərazilərin kənd təsərrüfatı potensialının 
nə qədər yüksək olduğunu təsdiqləyir. 
Hazırda əkinə yararlı torpaq sahələrində 
kənd təsərrüfatı fəaliyyətlərinin bərpası 
məqsədilə intensiv işlər aparılır. 2021-
2022-ci təsərrüfat ilində 50 min ha-dan 
çox sahədə payızlıq və yazlıq əkinlər 
həyata keçirilib. Əkinlərin 95 faizindən 
çoxunu arpa və buğda əkinləri təşkil 
edib və becərmə işləri dəmyə şəraitində 
aparılıb. 2022-2023-cü il üçün intensiv 
şum və səpin işləri aparılır, payızlıq 
əkin sahəsinin əvvəlki ilə nisbətən ar-
tırılması nəzərdə tutulur. Azad olunmuş 
ərazilərdə mövcud bağların qorunması 
və yeni intensiv meyvə bağlarının sa-
lınması işinə də xüsusi diqqət yetirilir”.

Nazir deyib ki, kənd ərazisində iq-
lim əsaslı “ağıllı kənd təsərrüfatı” mo-
deli tətbiq olunur: “Bu model özündə 
kooperativ idarəetmə sistemini, müasir 
texnologiyalar əsasında qurulmuş tar-
la, bağ və fermaları, dronlar vasitəsilə 
idarəetmə və nəzarəti ehtiva edir. 
“Ağıllı təsərrüfat”lar kəndlərdə meyvə, 
tərəvəz, ət və süd məhsulları istehsa-
lını artırmağa, emal prosesini müasir 
tələblərə uyğun qurmağa imkan verir”.

Əmək və əhalinin sosial müdafiəsi 
naziri Sahil Babayev isə “Post-
müharibə dövründə sosial dəstək 
siyasəti” mövzusunda çıxış edib. Nazir 
bildirib ki, son illərdə əhalinin sosial ri-
fahının yaxşılaşdırılması istiqamətində 
ardıcıl, genişmiqyaslı islahatlar həyata 
keçirilib. Son 4 ildə 3 sosial islahat pa-
keti həyata keçirilib ki, bu da 4 milyon 
nəfəri əhatə edib. Onun sözlərinə görə, 
bu müddət ərzində orta pensiya 80 faiz 
artıb: “Çox nadir ölkələr göstərə bilərik 
ki, belə böyük nailiyyətlər əldə edə bil-
sin. Həmçinin Prezident İlham Əliyev 
tərəfindən qazilərə, şəhid ailələrinə 
diqqətin göstərilməsi üçün tapşırıqlar 
verilib. 4 min ailəyə evlər, mənzillər 
verilib. 21 min müharibə iştirakçısı, 
şəhid ailəsi özünəməşğulluq tədbirləri 
ilə əhatə olunub. Azərbaycan dövlətinin 
icra etdiyi proqramların əhatə dairəsi 
genişdir".

S.Babayev qeyd edib ki, işğaldan 

azad edilmiş torpaqların sosial-iqtisadi 
sistemə effektiv reinteqrasiyası təmin 
edilir. Həmin ərazilərdə mərhələli 
şəkildə, prioritetləşdirilməklə, rəqəmsal 
texnologiyaların geniş tətbiqi ilə müa-
sir sosial infrastrukturunun yaradılma-
sı, dayanıqlı məskunlaşmanın təmin 
edilməsi nəzərdə tutulur. Bu baxımdan, 
2022-2026-cı illərdə yeni sosial-iqtisa-
di inkişaf modeli ölkəmizdə çoxsahəli 
inkişafın yeni keyfiyyət səviyyəsini 
müəyyən edəcək. Eləcə də bu 
ərazilərdə Böyük Qayıdış məqsədinin 
reallaşdırılması üçün əhalinin daya-
nıqlı məskunlaşması təmin olunacaq. 
Bundan əlavə, işğaldan azad olunmuş 
ərazilərə qayıdan vətəndaşlarımıza 
pensiya, müavinət, təqaüd və digər 
sosial ödənişlərin proaktiv təyinatı, 
habelə ehtiyacı olan ailələrə ünvanlı 
dövlət sosial yardımının təyinatı üçün 
lazımi tədbirlər həyata keçiriləcək.

Nazir diqqətə çatdırıb ki, gələn 
ilin birinci rübü ərzində Bərdə regio-
nal DOST Mərkəzinin açılışı nəzərdə 
tutulur. Paralel olaraq Ağdam, Füzuli, 
Ağcabədi və Tərtərdə DOST filialları-
nın istifadəyə verilməsi istiqamətində 
işlər aparılır. Hazırda Füzuli rayonunda 
yeni SMART kənd və qəsəbələrin ti-
kinti işləri davam etdirilir və onlardan 
biri də Dövlətyarlı kəndidir. Orada da 
Smart DOST məntəqəsinin isitifadəyə 
verilməsi nəzərdə tutulur. Şuşa filialı-
nın layihələndirmə işləri də artıq yekun-
laşdırılıb.  Bundan əlavə, işğaldan azad 
olunmuş ərazilərin iqtisadi potensialı 
nəzərə alınmaqla vətəndaşlarımızın 
əmək bazarında müvafiq peşə hazırlı-
ğının təşkili məqsədilə Cəbrayıl rayo-
nunda Peşə Hazırlığı Mərkəzinin inşası 
nəzərdə tutulur. Həmçinin Kəlbəcər 
rayonunda əlilliyi olan şəxslərin Rea-
bilitasiya Mərkəzinin yaradılması plan-
laşdırılır.

Konfransda “Yaşıl enerji zona-
sı” mövzusunda çıxış edən energeti-
ka naziri Pərviz Şahbazov bildirib ki, 
postmünaqişə quruculuğu ilə bağlı 
dövlət başçısının siyasəti imkan verir 
ki, Azərbaycan işğaldan azad edilmiş 
ərazilərdə uzunmüddətli sabitlik və regi-
onal iqtisadi inteqrasiyanı təmin edəcək 
təşəbbüs və layihələrlə Avrasiyanın 
strateji əhəmiyyətli nəqliyyat və logis-
tika, həmçinin “yaşıl enerji” mərkəzinə 
çevrilsin. Bərpa olunan enerji sahəsinin 
inkişafına yalnız dekarbonizasiya, ener-
ji balansının şaxələndirilməsi deyil, 
həmçinin postmünaqişə dövründə qu-
ruculuq kontekstində əhəmiyyət verilir. 
Azərbaycan Prezidentinin Qarabağ və 
Şərqi Zəngəzuru xalis sıfır emissiyalı 
“Yaşıl enerji zonası” elan etməsi məhz 
belə bir mütərəqqi inkişaf siyasətinin 
təzahürüdür. Belə bir inkişaf modeli 
Azərbaycanın təmiz ətraf mühitə malik 
“yaşıl artım”, “yaşıl enerji”ni istehsal 
və ixrac edən ölkəyə transformasiya-
sında azad edilmiş ərazilərin rolunu 
gücləndirir.

Nazir qeyd edib ki, işğaldan 
azad edilmiş ərazilərdə 2022-2026-cı 
illərdə “yaşıl enerji” zonasının yara-
dılması üzrə çoxistiqamətli tədbirlərlə 
ölkəmizdə bərpa olunan enerjinin in-
kişafı geniş vüsət alır: “Bu ərazilərin 
bərpa olunan enerji mənbələri üzrə 
potensialı 10 min meqavata yaxın-
dır. Qeyd olunan  potensial əsasında 
4 il ərzində ümumi gücü 780 MVt 
olan külək, günəş və iri su elektrik 
stansiyalarının inşası nəzərdə tutulur. 
Bu istiqamətdə hazırda bp şirkəti ilə 
Cəbrayılda illik təxminən 500 milyon 
kVt•st elektrik enerjisinin istehsalı 
proqnozlaşdırılan 240 MVt gücündə 
“Şəfəq” günəş elektrik stansiyası 
layihəsi üzrə işlər aparılır. Həmçinin 
xarici investor “Masdar” şirkəti ilə 
quruda və dənizdə ilkin mərhələdə 4 
QVt gücündə, növbəti mərhələdə isə 
6 QVt gücündə həyata keçirəcəyimiz 
günəş və külək enerjisi layihələrinin 
bir qismi məhz bu əraziləri əhatə edir. 
Bu bölgədə kiçik su elektrik stansiya-
larının bərpası, Laçın və Kəlbəcərdə 
külək elektrik stansiyasının inşasına 
da xarici investisiyanın cəlbi başlıca 
prioritetlərdəndir”.

P.Şahbazov diqqətə çatdırıb ki, iki 
ilə yaxın müddətdə 11 kiçik su elektrik 
stansiyasının bərpası enerji sisteminə 
54 meqavata yaxın istehsal gücü qa-
zandırır. Hazırda ümumi gücü 320 
MVt-dan artıq 50-dən çox kiçik su 
elektrik stansiyasının bərpa və inşa-

sı üçün araşdırmalar aparılır. Ümumi 
gücü 33,4 MVt olan 7 kiçik su elekt-
rik stansiyasının bərpa-tikintisi həyata 
keçirilir. Bunlardan əlavə, yaxın illərdə 
Araz çayı üzərində 140 MVt gücündə 
“Xudafərin” və “Qız Qalası” hidroqov-
şaqları və su elektrik stansiyalarının 
istismara verilməsi də regionun “ya-
şıl” inkişafına öz töhfəsini verəcəkdir. 
“Bu güclərin yaradılması azad edil-
miş əraziləri “yaşıl enerji”nin istehsal 
və istehlakı ilə bərabər ixracının da 
mənbə və marşrutuna çevirir. Hazırda 
“yaşıl enerji”nin ənənəvi bazarlarla 
bərabər Avropaya ixracı üçün nəzərdən 
keçirilən üç xətdən biri - Azərbaycan-
Türkiyə-Avropa Enerji Dəhlizi bu 
yeni reallığın perspektivlərindəndir. 
Postmünaqişə mərhələsində tarixi 
və geostrateji əhəmiyyətli Zəngəzur 
dəhlizinin yaradılması Asiyanı Av-
ropa ilə təkcə nəqliyyat deyil, enerji 
vasitəsilə də birləşdirmək imkanları-
na malikdir”, -deyən nazirin sözlərinə 
görə, Qarabağ və Şərqi Zəngəzurun 
xalis sıfır emissiyalı “yaşıl enerji” zo-
nası kimi qurulması 2050-ci ilə qədər 
karbon emissiyalarının 40 faiz azaldıl-
ması hədəfimizə doğru aparan yolun 
əhəmiyyətli hissəsidir.

Konfransda “Postmüharibə 
dövründə informasiya siyasəti” möv-
zusunda çıxış edən “Azərbaycan Te-
leviziya və Radio Verilişləri” Qapalı 
Səhmdar Cəmiyyətinin sədri Rövşən 
Məmmədov bildirib ki, postmüharibə 
mediası milli məsələlərdə prinsipiallıq 
nümayiş etdirməli və dövlətçilik maraq-
larını daim uca tutmalı, saxta və yalan 
məlumatlara söykənən qlobal kampani-
yalarla effektiv mübarizə aparmalıdır. 
Eyni zamanda, vətəndaşlarımızın dol-
ğun və düzgün məlumat əldə etmək 
hüquqlarını təmin etməli, cəmiyyətin 
tərəqqisi naminə yorulmadan çalışma-
lıdır. “Prezident İlham Əliyevin istər 
müharibə, istərsə də postmüharibə 
dövründə yürütdüyü dəqiq informasi-
ya siyasəti, dövlət başçısının əsasını 
qoyduğu hücum diplomatiyasının ide-
oloji – təbliğat metodikası bu gün hər 
bir media orqanı, hər bir jurnalist üçün 
başlıca fəaliyyət konsepsiyası sayıla 
bilər”, - deyən R.Məmmədov fikrini 
konkret nümunələrlə əsaslandırıb. Bi-
rinci nümunə Prezident İlham Əliyevin 
44 günlük müharibə ərzində xarici me-
dia orqanlarına 30-dan çox müsahibə 
verməsidir. Bu müsahibələr nəticəsində 
qardaş Türkiyəni nəzərə almasaq, 
qlobal informasiya arenasında tək 
mübarizə aparan Azərbaycan bu sava-
şın işğal, təcavüz deyil, məhz ədalətli 
müharibə olduğunu bütün dünyaya sü-
but etdi.

Onun sözlərinə görə, ikinci nümunə 
Prezident İlham Əliyevin işğaldan azad 
olunmuş ərazilərə müntəzəm səfərləri 
və beynəlxalq tədbirlərdə aktiv iştira-
kıdır. Prezident işğaldan azad olunmuş 
regionlara səfər etməklə dünyanın 
diqqətini növbəti dəfə Qarabağa və 
30 illik erməni işğalının real izlərinə, 
erməni vandallığına yönəldir. Eləcə də 
Qarabağda aparılan genişmiqyaslı bərpa 
- yenidənqurma işlərini daim diqqətdə 
saxlamaqla Böyük Qayıdışın ən qısa 
zamanda reallaşması istiqamətində 
prinsipial addımlar atır və bu prinsipi-
allığı da bütün dünyaya nümayiş etdi-
rir. Həmçinin konkret olaraq Avropa 
Şurası, ATƏT, UNESCO-nun və digər 
beynəlxalq təşkilatların 30 illik işğal 
dövründə yürütdüyü qeyri – obyektiv 
və ikili standartlar siyasəti konkret fakt-
larla dünya ictimaiyyətinin diqqətinə 
çatdırır, işğal edənlə işğala məruz qalan 
arasında fərqi ortaya qoyur.  

R.Məmmədovun sözlərinə görə, 
üçüncü nümunə Prezident İlham 
Əliyevin daim vətəndaşlarla görüşməsi, 
vətəndaşı maraqlandıran suallara 
yerindəcə, ətraflı cavab verməsi və 
həmin görüşlərdə yalnız daxili siyasətə 
deyil, həm də Azərbaycanın yürüt-
düyü regional və qlobal siyasətin ən 
mühüm detallarına toxunması, şərh 
etməsi, o cümlədən yerli kütləvi in-
formasiya vasitələrinə müsahibə 
verməsidir. Onun  fikrincə, atılan bu 
addımlar postmüharibə mediasının 
qarşısında duran strateji vəzifələrə 
aydınlıq gətirməklə yanaşı, yeni döv-
rün əsas mövzularına, jurnalistlərin 
diqqət yetirməli olduğu başlıca te-
matik istiqamətlərə işıq salır: “Bun-
lar 44 günlük Vətən müharibəsinin 

geosiyasi əhəmiyyətinin, Qarabağın 
reinteqrasiyasının və azad Qarabağın 
yalnız siyasi, sosial və ya hərbi deyil, 
həmçinin iqtisadi önəminin, qədim 
Azərbaycan torpaqları, o cümlədən 
Şərqi Zəngəzur reallığının tarixi 
aspektlərinin dünyaya çatdırılmasıdır.  
Bu da xüsusi qeyd edilməlidir ki, yalnız 
güclü dövlətin və güclü xalqın güclü 
mediası ola bilər. Müasir Azərbaycan isə  
Prezident İlham Əliyevin dəfələrlə 
qeyd etdiyi kimi, tarixinin ən uğurlu və 
ən güclü dövrünü yaşayır. Deməli, mü-
asir Azərbaycan mediası da bu reallıqla 
ayaqlaşmalı, postmüharibə dövrünün 
tələbələrinə adekvat addımlar atmalı və 
informasiya siyasətində üzərinə düşən 
strateji vəzifələrin (milli məsələlərdə 
prinsipiallıq, dezinformasiya ilə effek-
tiv mübarizə və vətəndaşların düzgün 
məlumat əldə etmək hüquqlarının qo-
runması) praktik həllinə çalışmalıdır”.

Konfransın yekununda çıxış edən 
Azərbaycan Respublikasının Baş na-
zirinin müavini, YAP Sədrinin müavini 
Əli Əhmədov bildirib ki, 30 il ərzində 
xalqımız işğal faktı ilə razılaşmadı, 
güc topladı və öz torpaqlarını işğaldan 
azad etdi. Hər bir dövlətin əsas mis-
siyalarından biri öz təhlükəsizliyini 
təmin etməkdir və Azərbaycan dövləti 
də bunu etdi. Onun sözlərinə görə, 
Qələbənin təmin olunmasının mühüm 
amillərindən biri də güclü Azərbaycan 
Ordusu, qəhrəman hərbçilərimizdir: 
“Güclü ordumuz olmasaydı,  öz torpaq-
larımızı işğaldan azad edə bilməzdik. 
30 il əvvəl Azərbaycan zəif olduğuna 
görə torpaqlarımız işğal olunmuşdusa, 
dövlətimizin qüdrəti, ordumuzun dö-
yüş qabiliyyəti sayəsində torpaqları-
mız azad edildi. Qələbəmizin həlledici 
amili isə ölkə Prezidenti, Ali Baş Ko-
mandan İlham Əliyevin adı ilə bağlıdır. 
Dövlət, xalq və ordu  o zaman güclü 
olur ki, ona güclü lider rəhbərlik edir. 
Bu mənada, Azərbaycan xalqının bö-
yük coşqu ilə qeyd etdiyi Qələbəmizin 
baş qəhrəmanı Ali Baş Komandan, 
ölkə Prezidenti İlham Əliyevdir. Biz  
hərb və diplomatiya cəbhəsində cənab 
İlham Əliyevin liderliyini, sərkərdəlik 
nümunəsini gördük. Xalqımızın, 
dövlətimizin birliyi, dövlətimizin baş-
çısına inam Qələbə ilə nəticələndi. 
Məhz bunun nəticəsidir ki, Ermənistan 
tərəfindən 30 il işğal altında saxlanılan 
torpaqlarımızı 44 gün ərzində azad et-
dik. Eyni zamanda, bu şanlı qələbədən 
sonra Azərbaycan tarixinin yeni 
mərhələsi başlayıb. Azərbaycan xalqı 
dünyada özünün  dəyanəti, əyilməzliyi 
və ordusunun gücü ilə də tanınıb”.

YAP Sədrinin müavini qeyd edib 
ki, Azərbaycan vətəndaşları bu günü 
gələcəkdə daha da inkişaf edəcək 
Azərbaycanın etibarlı bünövrəsi he-
sab edirlər: “Qazandığımız möhtəşəm 
Zəfər həm siyasi, həm geosiyasi, həm 
də təhlükəsizlik məzmununa malikdir. 
Bu baxımdan, əldə etdiyimiz hər bir 
nailiyyət mahiyyət etibarilə gələcək 
uğurların bünövrəsi rolunu oynayır. 
Möhtəşəm Zəfərimizi son onilliklər 
ərzində yaşadığımız nailiyyətlərin, 
uğurların məntiqi və alternativsiz 
nəticəsi hesab etmək olar”.

Ə.Əhmədov deyib ki, Vətən 
müharibəsində qazanılan Zəfərlə 
Azərbaycan qalib dövlət, Azərbaycan 
xalqı isə qəhrəman xalq kimi yeni sta-
tusa sahib oldu: “Bu da Azərbaycanın 
yeni nailiyyətlər əldə etməsi üçün 
baza yaradır. Azərbaycan işğal altın-
dakı torpaqlarını öz gücü hesabına geri 
qaytarmaqla qüdrətini bütün dünyaya 
nümayiş etdirdi. Azərbaycan Qaraba-
ğı yenidən qurmaqla dünyaya yeni bir 
nümunə göstərəcək. Azərbaycan indi 
dünyaya yeni bir mənzərəni təqdim 
etməyə hazırlaşır. Qarabağ dünyanın 
yeni mənzərədə ortaya çıxan reallığı 
olacaq ki, burada insan üçün ən layiq-
li şərait yaradılacaq. Bütün bunların 
hamısı əsası ulu öndər Heydər Əliyev 
tərəfindən qoyulan və bu gün Prezi-
dent İlham Əliyev tərəfindən layiqincə 
davam etdirilən siyasətin Azərbaycan 
xalqına gətirdiyi böyük uğurlar-
dır. Bu uğurların nəticəsi olaraq Ulu 
Öndərimizin dediyi kimi, Azərbaycan 
daim dünyaya günəş kimi doğacaq”.

Qeyd edək ki, konfransda “Yeni 
Qarabağnamə” kitabının videotəqdimatı 
keçirilib.

“Xalq qəzeti”


